
D Zoggelischletzer wärde politisch 
Uff e fini Art, aber denn doch kritisch 
Wunderfizzig? Due uns sueche und „Dängg dra“ 
Lueg unter:www.zoggelischletzer.ch/ 
 
Zoggelischletzer 2011 
Sujet: 
Hello BAZ Kunsch jetzt zem Fliege? 
 
 Alt Bundesrot, Queerdängger und au Gnome 
 Isch das nid e bsunder guet Ome 
 Verleger mit lange Gsichter 
 Chefredaktore mit rote Ohre 
 
 Uff Teleblocher wird heftig dementiert 
 Und z Basel wäge däm demonschtriert 
 Schwäärgwicht hi und Berootig här 
 Im Baslerwappe gits kai Bär 
 
 Am Donnschtig uf em Aescheplatz??? 
 Uf jede Fall vor dere BAZ…. 
 Protäscht, Protäscht schreie 70 KENNER 
 Sie schinde Idrugg bi däne KÖNNER 
 E Berootigsmandat setti das si 
 Mir hän Bedängge lehnt das doch si 
 
 
 
 
 
 
 
 
 
 



 
 

 
 
 
 

 
 
 
D Redaktion isch sich do einig  
Und seit denn au ganz gheerig d Meinig 
Vorträg abgseit Stritgspreech ghalte an dr Glotze 
D Angscht grifft um sich, es isch zum K….erble 
 
Tout Bâle isch sauer und diskutiert mit 
Ob me druss kunnt oder nid 
Rutsche mr jetzt rächts oder simmer doch „LINK(s)“ 
Hät lieber e Zeedel gschriebe ibere Torsten „FINK(s)“ 
 
Ich kumm nid druss macht dä jetz witer             
Kasch‘s kum glaube das wär bitter 
D Wooge wän sich gar nid glette 
Bald mien mir Basler Basel rette 
 
Oh still mich du fröhliche und jetzt kunnt Wienacht 
E Guetschiin sölls si in voller Pracht 
Ha eine gfunde und driber glacht 
E Jux ischs gsi s haiteret uf am Himmel 
Und au bim BAZige Amtsschimmel 
 
 



 
 

Ab jetzt wird’s spannend 
Jetzt miend ihr loose 
Das ganzi Debakel isch in d Hoose 
„S Volk“ het das scho länger gwisst 
Und die wissi Fahne ghisst 
Um e Stutz isch‘s gange „so was vo klar“ 
Wo viil isch goht viil ane  vor allem bar 
 
Und denn gits pletzlig doch e Wändi 
Und fiehrt amend zu-me-ne gliggliche Ändi? 
E Basler het do kai Bedängge 
Und duet die Chose denn scho längge 
 
D BAZ isch und blibt e Sanierigsfall 
Mit links oder doch mit-eme rächte Drall? 
So wird gläschteret und au groote 
Wär het denn soviel Stutz z‘verbroote 
Isch das legal?  
Oder sin die jetz in Bâle 
Völlig abgsackt in d Provinzkanal? 
 
S Änd vom Gstyrm losst nid lang warte 
Und aine zieht die roti Karte  
D BAZ isch grettet Altbundesroot ADééé 
Mir hebe ab und fliege drfo ADiéééé 

